
〈自天有命。無地措躬。伏念臣衰朽餘生。侵尋暮景。竊殊庭之廪稍。每愧空餐。挂神武之衣冠。未諧夙願。方須𡻕月。力控悃忱。豈期誤渥之頒。復畀潜〉

〈藩之寄。雖牧人御衆粗殫愚慮。而課功計效曾蔑前間。第慚秕政之居多。敢謂棠陰之未改。矧氣血寖銷於宿疢。而精神弗逮於曩時。攷之先朝熈〉

〈寧元祐間。再守是邦者僅二人。想其才望之優。治行之著。如臣迂拙。曷稱使令。冐昧而前。顛隮必矣。欲望皇帝陛下至仁念舊。盛德包荒。憐臣之器。〉

〈易盈。察臣之心知止。收還成渙。仍領祠官。庶免。累於公言。亦獲全於末路。不允詔　勑衛某。省所奏劄子辭免差知隆興府。江西安撫。使填見闕〉

〈恩命事具悉。朕惟吏化以來。執政之舊。内翊萬幾而底績。外分三鎮以疇庸。碩望知𡖖。夙懷凝眷。醫養恬於珍館。浸閲𡻕華。宜纉事於价藩。近畀江〉

〈右。昭予汪倚之意。惠彼去思之民。昔韋武陽有功可紀於洪吉八州之間。而王仲舒使人自得於湖山千里之外。荐委鈞衡之魁彦。必高休烈於唐〉

〈賢。行復壐書之褒。勿勞謙牘之屢。所辭宜不允。王與鈞藍縷藁賀饒州林知府劄子　黄鍾應律。繡線添長。恭惟某官練日開藩。敷宣德意。神相民〉

〈依。台候動止萬福。某謹具柔削。仰干典籖。仍寓賛悃。敢乞財幸。某不審通辰台履何若。仰惟望穹當代。惠歛一圻。鎮撫未畿。中和已布。百神薦祉。無〉

〈埃有祈。尊生常談。陳則為贅。用是不敢。某恭審顯膺明命。榮鎮名邦。教條一頒。歡聲四洽。恭惟慶愜。欽以某官。門地崇華。物望赫奕。將之以問學。發〉

〈之以政事。亦既昭揭麾節之最矣。尚屈承流之任。豈不以番易重地。民阜物繁。非它州比。必資綿歴之彦。式副蕃宣之任耶。聖上方課治理之著者〉

〈入為公𡖖。少須奏功。即有予環之寵。某尚得試目以觀盛事。某欽服光明後偉之譽。𡻕月如髮。宦轍東西。無由一瞻芝宇。山明斗煥。日劇寸丹。豈圖〉

〈天予幸會。乃今得託寳隣。宻依誨芘。寧不知喜。翹首麗譙。心神飛駃。某一介庸。冐昧試郡。能謭識踈。惴惴度日。潯陽有控禦之貴。風寒遮護。正懼〉

〈不力。適遭𡻕旱。不後不先。一城五邑。民食孔囏。求牧與芻凡可以寘力者。粗思黽勉目前。未至乏絶。殊未知善後之計。敢望𡸁情隣婦之貧。分餘光〉

〈以振之。庶幾或免于戾耳。通敬之次。遽爾陳情。不勝悚栗。某敢綴儷語。䖍贄開藩之賛。惟是蕪音俚曲。唐突韶濩之耳。伏楮慊然。儻沐覧擲。佩荷千〉

〈萬。某晋越再拜申問星珠璧月之眷。伏想自堂而序。均燕蕃釐。湓口骩目。拱聽𡸁戒。　通寳慶趙知府劄子　欽以某官沆瀣之清芬。盤錯之利器。〉


〈兹惠之良牧。表表熈朝。自啖蔗入佳境以來。兩郡褲檽徹于天聽。應韓邗𣈆。盡遄其歸。日侍觚稜。以壯蕃屏。龍藩調。守。弄印難之。爰酌輿言。又煩圭〉

